
Bosna i Hercegovina

Federacija Bosne i Hercegovine

Kanton Središnja Bosna / Srednjobosanski kanton

KANTONALNI SUD NOVI TRAVNIK

Broj: 06 0 K 000389 05 K    

Novi Travnik, 08.10.2010. godine 

U  IME  FEDERACIJE  BOSNE I HERCEGOVINE!


Kantonalni sud Novi Travnik, u vijeću sastavljenom od suca Slavka Marića, kao predsjednik vijeća, te sudaca-porotnika Borislav Kovačević i Redžo Haskić, kao članovi vijeća, uz sudjelovanje zapisničara Bose Zlatunić, u kaznenom predmetu protiv optuženog Mirnesa Rujanca, zbog kaznenog djela teška djela protiv sigurnosti javnog prometa iz čl. 320. st. 4. ranije važećeg KZ F BiH u svezi sa čl. 315. st. 3. istog zakona, postupajući po izmijenjenoj optužnici bivšeg Općinskog javnog tužiteljstva Bugojno broj Kt-397/00 od 12.01.2001. godine /izmjene od 14.5.2002. i 29.12.2005. godine/, koja je preuzeta od strane Kantonalnog tužiteljstva Travnik, nakon održanog glavnog pretresa dana 04.10.2010. godine koji je bio javan i na kojem su nazočni bili optuženi i njegov branitelj advokat Sead Agić iz Travnika, kantonalni tužitelj iz Travnika Meho Bradić, te oštećeni Mustafa Ajanović, Ramiz Rujanac, Husein Galešić, Husein Jugo i Alaga Rujanac, po obavljenom vijećanju i glasanju dana 08.10.2010. godine donosi a predsjednik vijeća javno objavljuje slijedeću:
P  R  E  S  U  D  U

Optuženi:   MIRNES RUJANAC, sin Muje, ostali podaci kao u spisu,

K R I V    J E
što je:


Dana 16.08.2000. godine, oko 21,50 sati, na magistralnom putu M-5 Travnik-Donji Vakuf, u blizini mjesta Oborci – općina Donji Vakuf, upravljajući putničkim motornim vozilom marke Audi 80, registarskih oznaka WES-MR-307, nepridržavajući se prometnih propisa, ugrozio javni promet, tako što se kretao vozilom iz pravca Travnika prema Donjem Vakufu, protivno odredbama čl. 22. i čl. 23. Zakona o sigurnosti prometa na cestama /“Službene novine ŽSB/SBK“ br. 6/99/, brzinom od 68,4 km/h, usljed čega je izlazeći iz njene desne oštre krivine izgubio kontrolu nad vozilom i sa istim prešao na lijevu kolovoznu traku u trenutku kada je iz suprotnog pravca naišlo teretno motorno vozilo „Daimler-benz“ registarski broj 839-A-801 kojim je upravljao vozač Nurija Karahodžić, usljed čega je došlo do kontakta između tih vozila njihovim prednjim stranama da bi od tog kontakta vozilo marke Audi 80 bilo odbačeno na desnu kolovoznu traku dok se teretno motorno vozilo nastavilo nekontrolirano kretati svojom desnom kolovoznom trakom da bi usljed daljnje onesposobljenosti za upravljanje isto svojom putanjom se usmjerilo prema lijevoj kolovoznoj traci gledano u pravcu njegovog kretanja i istu prešlo u zakošenom položaju svojom prednjom stranom za širinu tog vozila, u kom momentu je iz pravca Travnika naišlo putničko motorno vozilo Opel Vectra registarske oznake 801-A-101, kojim vozilom je upravljao oštećeni Elvedin Rujanac i sa kojim su se u vozilu nalazili kao saputnici oštećeni Azrudin Galešić, Enes Ajanović, Ramiz Rujanac i Eniz Jugo, usljed čega je došlo do međusobnog kontakta između tih vozila, u kojem kontaktu se teretno motorno vozilo nošeno inercijom prevrnulo i tako guralo ispred sebe vozilo Opel Vectra, da bi se na kraju zaustavilo i prignječilo ga uz zemljanu obalu koja se nalazi sa desne strane ceste gledano iz pravca kretanja vozila Opel Vectra, kojom prilikom su oštećeni zadobili tjelesne ozljede i to: Elvedin Rujanac nagnječenje i utisnuće prema nazad prednje strane lica i nagnječenje prsnog koša, Azrudin Galešić destrukciju glave i to kosmatog čelnog dijela, Enes Ajanović nagnječenje mozga prednje polovine i obje polovine velikog mozga, Ramiz Rujanac traumatske destrukcije prednjih dijelova obe polovine velikog mozga, a Enis Jugo nagnječenje prsnog koša i organa u njemu /srce i pluća/, od kojih ozljeda je kod svih oštećenika nastupila smrt,


čime je počinio kazneno djelo teška djela protiv sigurnosti javnog prometa iz čl. 320. st. 4. ranije važećeg KZ F BiH u svezi sa čl. 315. st. 3. istog zakona,


pa mu sud primjenom ranije navedene zakonske odredbe, te uz primjenu odredbi čl. 49, čl. 50. i čl. 51. st. 4. ranije važećeg KZ F BiH  i z r i č e

UVJETNU OSUDU

na način da mu se utvrđuje kazna zatvora u trajanju od jedne /1/ godine i istovremeno određuje da se tako utvrđena kazna neće izvršiti ukoliko u vremenu provjeravanja od tri /3/ godine ne počini novo kazneno djelo.


Primjenom odredbe čl. 101. st. 1. i 2. ranije važećeg ZKP-a oštećeni Mustafa Ajanović, Ramiz Rujanac, Husein Galešić, Husein Jugo i Alaga Rujanac se sa imovinskopravnim zahtjevom upućuju na parnični postupak.


Optuženik se temeljem odredbi čl. 91. st. 1. ranije navedenog zakona obvezuje na plaćanje troškova kaznenog postupka gdje će visina istih naknadno biti utvrđena posebnim rješenjem predsjednika raspravnog vijeća.

Zapisničar                                                                    Predsjednik vijeća-sudac

Bosa Zlatunić                                                                       Slavko Marić
